
Smarte van Konsentrasiekampe 
gepas herdenk op 16 Junie

Op 16 Junie het die Britse Lord Roberts ‘n prokla-
masie uitgereik waarin hy die burgers van die
Oranje-Vrijstaat en Zuid-Afrikaansche Republiek
gewaarsku het dat, wanneer ook al openbare eien-
dom vernietig of beskadig word, hulle verantwoor-
delik gehou sal word vir die bystand en bystand
aan die “oortreders”. “Die huise in die omgewing van
die plek waar die skade aangerig word, sal ver-
brand word en die burgerlike inwoners sal krygs-
gevangenes gemaak word.”

Dit was die begin van die Britse verskroeide aarde
beleid, die begin van die Britse helkampe, waarin
sowat tien persent van die Boerebevolking wreed
omgekom het.

Jaarliks word dié dag as Konsentrasiekampdag
herdenk en ‘n jaarlikse herdenking word deur die
HNP gereël waarheen alle volksgenote uitgenooi
word. Hierdie jaar was geen uitsondering nie.

Talle mense en veral jongmense, het die geleent-
heid by die Irene Konsentrasiekampkerkhof her-
denk, waar mnr. Andries Breytenbach, leier van die
HNP, die historiese oorsig gelewer het. Hy het gesê
dat daar sedert 1994 weer ‘n uitwissingsoorlog teen
ons volk gevoer word en dat ons daarom nie die
geskiedenis mag vergeet nie. 

Aangesien hy tot dusver redelik onbekende histo-
riese feite aangehaal het, het die Redaksie dit goed-
gedink om mnr. Breytenbach se volledige toe-
spraak te publiseer. Dit lui soos volg:

Jou oë is nat met die trane van gister;
Jou siel is gemartel, deur smarte gepla;
Van vrede en pret was jy vroeër ŉ verkwister;
en nou, wat bly oor van jou rykdomme? Ja,
ŉ spreekwoord tot steun — daar’s geen trooswoord
beslister: “Geduld, o geduld, wat so baie kan dra!”

Hier sit jy en koes teen die wind wat daar suie
yskoud deur die tentseil, geskeur deur die hael —
Jou enigste skuil in die nag teen die buie;
Die Junie-lug stort oor die stroom van die Vaal —

Jy hoor net die hoes van jou kind, en die luie
gedrup van die reëndruppeltjies  oor die paal.

ŉ Kers, nog maar anderhalf duim voor hy sterwe,
brand dof in ŉ bottel hier vlak naas jou bed,
(ŉ kafhuis gee makliker rus: op die gerwe
daar lê ŉ mens sag, en sy slaap is gered!) —
En hier in die nag laat jou drome jou swerwe
ŉ aaklige rondte met trane besmet.

Hier struikel die kind wat te vroeg was gebore;
Hier sterwe die oumens te swak vir die stryd;
Hier kom ŉ gekerm en gekreun in jou ore;
Hier tel jy met angs elke tik van die tyd;
Want elke sekond’ van die smart laat sy spore
gedruk op jou hart, deur ŉ offer gewyd.

En deur elke skeur in die seil kan jy duister
die wolke bespeur oor die hemel verbrei;
Geen ster skyn as gids; na geen stem kan jy luister
(eentonig die hoes van jou kind aan jou sy!)
wat sag deur die wind in jou ore kom fluister:
“Geduld, o geduld, wat so baie kan ly!”

Vergewe? Vergeet? Is dit maklik vergewe?
Die smarte, die angs het so baie gepla!
Die yster het gloeiend ŉ merk vir die eeue
gebrand op ons volk; en dié wond is te ná —
te ná aan ons hart, en te diep in ons lewe —
“Geduld, o geduld, wat so baie kan dra!”

(Vervolg op bladsy 3)



As daar ooit nog enige twyfel
was oor die linkses se “ridder
op die wit perd”, naamlik Cyril
Ramaphosa, is dit deeglik uit die
weg geruim deur die finale ver-
slag oor staatskaping van hoof-
regter Raymond Zondo, en die
stand van die ekonomie nadat
ekonomiese syfers vrygestel is
wat daarop dui dat die land selfs
in ‘n depressie kan inbeweeg.

Die bewindsjare van Jacob Zu-
ma was sleg vir die land. Die
groot onderhandelaar met die
vriendelike gesig, suksesvolle
sakeman wat “die ekonomie
verstaan”, sou die redder van

die land wees, wat die ekonomie weer op
spoor sou kry en korrupsie sou uitwis.

Al hierdie verwagtinge wat veral deur die linkse
media en “meningsvormers” van die Piet Crou-
camp-kaliber opgedis is, en wat te goed ge-
klink het om waar te wees van ‘n ANC-leier,
was toe te goed om waar te wees. Dit was to-
taal onwaar.

Al Ramaphosa se beloftes om korrupsie uit te
roei, was praatjies vir die vaak. Nou blyk dit
dat hy van alles geweet het, al word daar nog
nie direk gesê dat hy persoonlik daarby be-
trokke was of daaruit voordeel getrek het nie.

Wat wel uit die Zondo-verslag blyk, is dat Ra-
maphosa, as adjunk-president, geweet het
waarmee sy baas Zuma besig was. Dit kon nie
anders nie, en ons het dit al in hierdie kolom
gesê. Zondo sê dat Ramaphosa  hom daarteen
moes uitgespreek het, en dit sou leierskap ge-
wys het. Sou Zuma hom dan afgedank het, sou
dit slegter op Zuma as op Ramaphosa gereflek-
teer het. Maar Ramaphosa het klaar te verknog
geraak aan sy status as adjunk-president met
die liggies van presidentskap wat vir hom flikker.

Dit verklaar waarom Ramaphosa nog nooit
werklik streng teen korrupsie opgetree het nie,
behalwe om sterk uitsprake daarteen te maak:
Daar is te veel binne die ANC wat weet dat
Ramaphosa geweet het, en as hy sou praat,
gaan hulle in ‘n baie luide koor sing. Solank
hy net uitsprake maak en niks doen nie, is

. Dis nou masker af vir
Cyril en ANC

hulle tevrede. Behalwe Arthur Fraser. En nou
regter Zondo.

Zondo se verslag gaan verder en sê dat die
ANC en sy leiers (let op die meervoud van leier...)
‘n rol gespeel het om staatskaping aan te help
deur aanverwante bedrog en korrupsie. Daar-
om beveel Zondo aan dat die rol van die ANC
as party ondersoek moet word in terme van die
voordeel wat hy daaruit gekry het, omdat die
ANC toegelaat het dat korrupte aktiwiteite on-
der sy oë plaasgevind het en dat hy niks ge-
doen het om dit te verhinder nie. Daardeur het
die ANC die raamwerk vir korrupsie en staats-
kaping daargestel waarbinne dit kon floreer.

Verder meld die verslag dat “verskeie ANC-
leiers betrek is” deur die getuienis van mense
wat voor die kommissie getuig het. Daar was
geloofwaardgige getuienis dat die party (ANC)
self ‘n bevoordeelde was deur staatskaping
deurdat hulle geld ontvang het van derde par-
tye wat na bewering korrupte regeringskontrakte
bekom het, meld Zondo. Zondo sê Ramaphosa
was deeglik bewus daarvan, soos blyk uit sy
skrywe van Augustus 2020 aan ANC-lede, waar-
in hy vra dat “daar ‘n keerpunt moet kom in ons
geveg tee korrupsie”.

Ons kan seker nog baie uit die verslag aanhaal,
maar volstaan hierby. Dit is duidelik dat die ANC
van ‘n terroristebende gevorder het na ‘n diewe-
bende. Ons bly ordentlik, verwys na “president”
Ramaphosa, ons betaal netjies ons belasting, as
“president Ramaphosa” sê ons moet maskers
dra, doen ons dit gedwee. Terloops, die vreugde
oor die afskaf van die dra van maskers dieselfde
aand as wat Zondo sy verslag vrygestel is, is
waarskynlik bereken om die aandag af te lei van
wat werklik aan die gang is. Netso is dit ‘n aflei-
ding van die skokkende inflasiesyfers wat vry-
gestel is, dat die brandstofprys weer met twee
rand per liter gaan verhoog in Julie, en die feit dat
ons asemrowend vinnig besig is om te verarm. 

Die maskers was van die begin af belaglik
en net ‘n metode om ons te beheer. Laat ons
“vreugde” oor die weggooi van die suurstofste-
lende lappies nie ons aandag aftrek van wat
aan die gebeur is op ons koste nie. Dis nou
werklik masker af vir Cyril en die ANC. Ons
moet ons ingesteldheid verander om die “presi-
dent” en “regerende party” te sien vir wat hulle
is: gesamentlik en afsonderlike skurke. Dit is
wat Zondo in wese ontmasker het.

Onthou!
(Van bladsy 1)

In hierdie gedig slaag die digter meesterlik daarin
om al die emosies wat deur ŉ mens se gemoed gaan
by die aanhoor van die woord “konsentrasiekampe”,
weer te gee. 

Want lees mens die nagelate kronieke, die verkla-
rings van persone wat hierdie smartlike geskiede-
nis deurleef het, dan is die een na die ander ŉ refrein
van honger en sterftes weens verhongering, ka-
rige rantsoene wat boonop bestaan het uit oneet-
bare kos, (veral siek of ontbindende vleis en meel
waarin wurms krioel het). Dit het diegene wat dit
noodgedwonge probeer eet het, nie gevoed nie,
maar disentrie veroorsaak wat hulle verder ver-
swak het; 

ŉ refrein van gebrek aan noodsaaklike lewens-
middele soos warm kleding, skoon water, seep,
kerse; (Engelse beskuldigings: Boere was vuil)

ŉ refrein van blootstelling aan die elemente — reën
en winterkoue, ondigte tente, en mense wat op die
grond moes slaap met karige bedekking, en as
dit reën, word die enkele kombers nat; kinders wat
in daardie omstandighede siek word en sterf; on-
voldoende en ontoereikende mediese versorging.

ŉ refrein van onsimpatieke kampadministrateurs,
Engelsgesinde hensoppers en verraaiers wat hul
getroue volksgenote met groter nydigheid vertrap
het as selfs die Engelse. (Johanna Brand: “Daar is
niks wreder en onmensliker teenoor sy eie volk as
ŉ Engelsgesinde Afrikaner nie”). Persoonlike sim-
patie teenoor lydendes was nie toegelaat nie, vol-
gens Emliy Hobhouse.

ŉ refrein van ongekende vernedering en marteling
van die Boerevrouens om hulle gees te breek en
hul mans te oorreed om die wapen neer te lê. 

Die verklaarde doel van Brittanje, volgens Alfred
Milner, was om die Boerevolk finaal uit te delg. Kort
en bondig was sy standpunt: “I want to crush Afri-
kanerdom”. Sodoende word Brittanje die eerste
moderne moondheid wat ŉ uitwissingsoorlog  (Eth-
nic Cleansing) in naam van die beskawing voer.

Hiervan skryf Winston Churchill (oorlogskorre-
spondent en latere Britse staatshoof):

“There is only one way to break the Boer’s resis-
tance, namely the harshest suppression. In other
words, we must kill the parents so that the children
can learn to respect us.”

Ons herdenk 16 Junie — datum van Roberts se
proklamasie. Maar dit het nie daar begin nie.

Reeds gedurende die vroegste stadia van die oor-
log het verskeie van die Britse bevelvoerders ‘n
neiging aan die dag gelê om die bepalings van die
Konvensie van Den Haag t.o.v. die posisie van die
nie-vegtendes in die Republieke te verontagsaam.

Aanvanklik het vergrype sporadies voorgekom:

Kort na Roberts se aankoms het dit amptelike oor-
logsbeleid geword, soos blyk uit Roberts se prokla-
masies. Aanvanklik was die dreigemente in die
proklamasies vaag en bedek.

• Roberts se proklamasie Feb 1900 To the
Burghers of the Orange Free State

“I therefore warn all Burghers to desist from
any further hostility towards Her Majesty’s
Government and the troops under my com-
mand and I undertake that any of them, who may
so desist and who are found staying in their ho-
mes and quietly pursuing their ordinary occu-
pations, will not be made to suffer in their per-
sons or property on account of their having ta-
ken up arms in obedience to the order of their
Government. Those, however, who oppose the
forces under my command, or furnish the
enemy with supplies or information, will be
dealt with according to the customs of war.

(Vervolg op bladsy 4)



4     Die Afrikaner 24 Junie 2022

Onthou!
(Van bladsy 3)

• Proklamasie 3, 15 Maart:

Almal wat nie ‘n prominente aandeel gehad het in
die beleid wat tot die oorlog gelei het nie; magte
van die Republiek aangevoer het nie; geweld teen
Britse onderdane gebruik het nie; onmiddellik hul
wapens neerlê en ‘n eed aflê om nie verder aan
die oorlog deel te neem nie; sal passe kry om na
hul tuistes terug te keer, nie krygsgevange ge-
neem word nie, en hul eiendom sal nie van hul
afgeneem word nie.

• Proklamasie 7, 26 Maart 1900

Alle persone wat binne die gebiede van die ZAR
of Oranje-Vrystaat, shall authorize or be guilty of
the wanton destruction or damage, or the coun-
selling, aiding, or assisting in the wanton destruc-
tion or damage of public or private property... will be
held responsible in their persons and property
for all such wanton destruction and damage.

• Mei 1900: Buller

The residents of any locality will be held respon-
sible both in their persons and their property if
any damage is done to railway or telegraph, or any
violence done to any member of the British forces
in the vicinity of their homes.

• Proklamasie 1 van 1900, 31 Mei 1900

3. It is the intention of Her Majesty’s Government to
respect all private property of the inhabitants of the
South African Republic, so far as may be compati-
ble with the operations of war, provided that the in-
habitants on their part abstain from wanton damage to
property.

4. If, however, wanton damage is done to property,
not only will the actual perpetrators of such acts
and all directly or indirectly implicated in them
be liable to the most severe punishment in per-
son and property, but the property of all per-
sons, whether in authority or otherwise, who
have permitted or have not done their utmost
to prevent such wanton damage will be liable
to be confiscated or destroyed.

• No. 5 of 1900 (16 Jun)

Whereas small parties of raiders have recently been
doing wanton damage to public property in the Or-
ange River Colony and South African Republic by
destroying railway bridges and culverts and cutting
the telegraph wires, and whereas such damage
cannot be done without the knowledge and con-
nivance of the neighbouring inhabitants and the
principal civil residents in the districts concerned;

Now, therefore, I warn the said inhabitants and
principal civil residents that, whenever public prop-
erty is destroyed or injured in the manner specified
above, they will be held responsible for aiding and
abetting the offenders. The houses in the vicinity of
the place where the damage is done will be burnt
and the principal civil residents will be made pris-
oners of war.

• No. 6 of 1900 (19 Jun)

“...should any damage be done to any of the lines
of railway or to any of the railway bridges, culverts,
or buildings, or to any telegraph lines or other rail-
way or public property in the Orange River Colony,
or in that portion of the South African Republic for
the time being within the sphere of my military op-
erations, the following punishment will be inflicted

1. The principal residents of the ‘town and dis-
tricts will lie held, jointly and severally, re-
sponsible for the amount of damage done in
their district.

2. In addition to the payment of the damage
above mentioned, a penalty depending upon
the, circumstances of each case, but which will
in no event be less than a sum of 2s. 6d. per
morgen on the area, of each farm, will be levied
and recovered from each burgher of the district
in which the damage is done in respect of the land
owned or occupied by him in such district.
Furthermore, all receipts for goods requisi-
tioned in such district on behalf of the mili-
tary authorities will be cancelled, and no
payment whatsoever will be made in respect of
the same.

(Vervolg op bladsy 5)

Die Engelse het verwag dat die stryd met die val
van Pretoria verby sou wees en dat die Boere in
groot getalle sou kom oorgee. Hierdie hoop het
egter spoedig tot niet gegaan en "toen deze hoop
verdwenen was," aldus genl. JC Smuts in ‘n rap-
port aan pres. MT Steyn, "toen wij hem (die vyand)
niet alleen verzekerd hadden, maar hij ook door de
omstandigheden verzekerd was geworden, dat wij
den strijd zouden volharden tot de vrijheid of den
dood toe, toen werden alle limieten der bescha-
ving en menschelijkheid als in een wilden or-
kaan van grenzeloose woede overstroomd."

Die krygsbeleid wat van nou af aan deur die En-
gelse gevolg is, is deur genl. Smuts in ‘n verslag
aan pres. Paul Kruger gebrandmerk as "een krijgs-
politiek, gekenmerkt door ongehoorde wreed-
heid en barbaarschheid en miskenning van de
meest elementaire beginselen der internatio-
nale oorlogswet." Soos rowerbendes wat hande
uitgeruk het, het die Britse troepe van nou af aan
deur die Republieke getrek, blykbaar met geen an-
der oogmerk nie as om te plunder en te verwoes.
Hulle het ‘n verdelgingsoorlog van stapel gestuur
wat niemand ontsien het nie en teen die weerlose
grysaards, vrouens, kinders en suigelinge gerig was.

• Na herhaalde klagtes deur genl. Botha oor die
willekeurige verwoesting van plase en die daaruit
voortspruitende ontberings van vrou en kind het
Roberts sy vorige proklamasies meer gekwalifi-
seer. Hy het gedreig dat die plaas “nearest the
scene of any attempt to injure the line or wreck a
train, is to be burnt, and all farms within a radius of
ten miles are to be completely cleared of all their
stock, supplies, etc.

Die verwoesting van eiendom het nie tot plase
beperk gebly nie. In Ventersburg, OVS, het genl.-
maj. Bruce Hamilton op 1 November 1900 al die
voorrade uit die dorp verwyder en ‘n groot aantal

wonings op die dorp en in die omgewing verbrand
in weerwraak vir die herhaalde aanvalle op die
spoorlyn in die omgewing. Daklose vroue en kin-
ders is smalend beveel om by die Boere-komman-
dante aan te klop vir kos. Kerkgeboue op verskeie
dorpe is ook vernietig of beskadig.

Die een distrik na die ander het die verwoestings-
waansin van die Britse oorlogsmasjien ten prooi
geval: die distrikte Winburg, Bethlehem, Kroon-
stad, Bothaville in die Vrystaat, asook Rustenburg
en Belfast in Transvaal.

Die gevolg van die barbaarse politiek van die En-
gelse, aldus genl. Smuts aan pres. Kruger, is "dat
in den winter van 1901 ons arm land en volk ge-
bracht waren tot een toestand van verwoesting en
ellende welke alle beschrijving te boven gaat. Bijna
alle plaatsen en dorpen in beide Republieken wa-
ren verwoest en afgebrand; bijna alle graan en
middelen van bestaan vernield, haast alle levende
have gedood of liever wreeddadig vermoord."

"…Het geheele land, de gansche Republiek, is tot
in den wortel verwoest en vernield. Overal ziet men
dezelfde toneelen van uitroeiing en ellende…"

Mishandeling van vrouens en kinders

By die vernieling van die eiendomme van die veg-
tende burgers het die Kakies dit egter nie gelaat nie.

(Vervolg op bladsy 6)

3. As a further precautionary measure, the Di-
rector of Military Railways has been authorized
to order that one or more of the residents,
who will be selected by him from each dis-
trict, shall from time to time personally ac-
company the trains while travelling through
their district.

4. The houses and farms in the vicinity of
the place where the damage is done will be
destroyed, and the residents in the neigh-
bourhood dealt with under Martial Law.”

Onthou!
(Van bladsy 4)

Onthou!
(Van bladsy 5)

In sy  verslag aan pres. Kruger, meld genl. Smuts
"Toen zelfs door de verwoesting hunner plaatsen
en eigendommen de geest der Boeren nog niet ge-
broken werd, zocht en vond de vijand een nieuw
folteringsmiddel in de gevangenneming en mis-
handeling van vrouwen en kinderen... Hierin dacht
de vijand de kwestbare plaats van het volk te vin-
den; zelfs boven zijn land en vrijheid... bemint de
Boer zijne vrouw en kinderen; ontneem hem die en
hy zal zich spoedig overgeven. En dadeIijk begon een
ongekende vervolging van vrouwen en kinderen."

Hierdie beleid om die vrouens en kinders as wa-
pens teen die Boere te misbruik het begin toe Ro-
berts uit die bloute op 19 Julie 1900 ‘n groep van
meer as 400 Boerevrouens en -kinders uit Pretoria
in oop beestrokke na die Boerelinies gestuur het vir
verdere versorging deur die Kommandant-gene-
raal en die Boereregering. Roberts het gedreig om
al die Boerefamilies wat nog in Pretoria was, sowel
as die sowat 5 000 wat hulle in Johannesburg
bevind het, op die nek van die Boerekommando’s
af te laai, tensy die vernieling van die spoorver-
bindings onmiddellik gestaak word.

Sy dreigement om die vrouens op die nekke van
die kommando’s af te laai, het hy egter nie verder
uitgevoer nie omdat genl. Louis Botha gedreig het
om die gesinne, wat hy heeltemal bereid was om
te ontvang, na Europa te stuur. 

Roberts het dus besluit om die vrouens nie na die
vegtende Boere te stuur nie, aangesien hy daar-
deur die oogmerk wat hy wou bereik, sou verydel.
Hy het nou na ‘n nuwe middel gegryp wat wel die
uitwerking sou hê om die Boere te folter. Hy het
naamlik al die Boerevrouens en -kinders wat hy in
die hande kon kry, gevange geneem en in kon-
sentrasiekampe op verskillende plekke in Suid-
Afrika saamgehok.

• Vroue in alle distrikte is blootgestel aan plunde-

ring en gevangenskap en die brutaliteit van
swartes deur die Engelse bewapen en opgestook.

• Onderwyl die vang-kolonnes snags gekampeer het,
is waens met vroue en kinders met ooglopende
opset rondom offisiere en soldate, en selfs ka-
nonne en perde, getrek om as skans teen moont-
like Boere-aanslae te dien. Hierdie feit, dat “in de
Engelsche Iagers de medegevoerde vrouwen als
uiterste schansen gebruikt worden, het hewige
protes van die kant van pres. Steyn en verskeie
Boeregeneraals uitgelok.

Toestande in die konsentrasiekampe: oorbodig om
hier in besonderhede te tree. Ek volstaan met die
oordeel van andere daaroor: 

Die behandeling wat die krygsgevange grysaards,
vrouens en kinders van die Britte ontvang het, was
afskuwelik – so afskuwelik dat iemand in die Britse
parlement daarvan gesê het dat dit "skaamte op
die gesigte sou bring van die wreedste en bar-
baarsste mense wat leef." Engeland het die bepa-
lings van die Haagse Konvensie in verband met
die behandeling van krygsgevangenes (veral ar-
tikels IV, V, VII, XIV, XV en XVI daarvan) ten op-
sigte van hierdie grysaards, vrouens en kinders op
flagrante wyse geskend. Die leier van die Liberale
Party in Engeland het hom gedwonge gevoel om
die konsentrasiekampe as ‘n "misdaad teen die
beskawing" te brandmerk; en selfs die wreedste
en hardvogtigste onder al die hardvogtiges, die
groot Boerehater sir Alfred Milner, moes op die
ou end erken dat die kampe ‘n fiasko en ‘n fla-
ter was waarvoor daar honderd verduidelikings en
honderd verontskuldigings gemaak kon word, dog
eintlik geen genoegsame verdediging bestaan het
nie. In ‘n private brief skryf hy: “l fear the whole thing
has been a sad fiasco. We attempted an impossi-
bility and certainly should never have touched the
thing... However, the thing is done and now we
must struggle with the consequences”.

(Vervolg op bladsy 7)

Onthou!
(Van bladsy 6)

Die sterfte in die konsentrasiekampe het ‘n onuit-
wisbare merk op die Afrikaner-bevolking gelaat.
Tussen ‘n kwart en ‘n vyfde van die mense wat kam-
pe toe gebring is, het in ‘n tydsbestek van sowat
agt maande daar omgekom. 

William T Stead, die vurige kampvegter van die
Boeresaak in Engeland, het profeties in verband
met die fenomenale sterfte geskryf dat die verhale
van veldslae gedurende die Drie-jarige Oorlog al
lank tot die vergetelheid toegesê sal wees, dan sal
die herinnering aan die vernietiging van daardie
duisende kinderlewens in die konsentrasiekampe
nog onthou word as ‘n swart, onuitwisbare klad op
die Britse naam.

Die hoë sterftesyfers in die konsentrasiekampe het
die deurslag gegee toe die afgevaardigdes tydens
die vredesonderhandelinge in Mei 1902 op Veree-
niging sake moes oorweeg. Die vrees is daar uit-
gespreek dat “bij voortzetting van den oorlog ons
gansche geslacht op die wijze zal kunnen uitster-
ven”.

ONTHOU!

Deel 1:

viii. Mev. Neethling (1917): Dit het my so baie pyn
aangedoen dat ek menigmaal die versoeking om
my pen neer te lê, moes weerstaan.

viii. Prof. Andries Raath: Die brutalisering van die
Boerevroue en kinders en hul lyding is ŉ ernstige
vergryp teen die mensdom, en wat nóg materieel
nóg psigologies reggestel is.

“Die uitstel van verskoning laai groter skuld en

morele afkeur op die skouers van hulle wat deur
bevordering van imperialisme en kolonialisme hier-
die onreg gepleeg het”.

X. “Die blywende indruk, benewens die lyding en
smart, is die omvang van imperiale misbruik van
meelopers — bewapening van swartes en gebruik
van joiners/hensoppers — wat mense en volkere-
verhoudinge na die oorlog op ŉ laagtepunt gebring
het. Dit het ŉ vlam van haat aangesteek wat van-
dag steeds sy effek laat voel met politieke, maat-
skaplike en sosiale gevolge.”

Vandag is daar weer ‘n uitwissingsoorlog teen ons
volk. 

1994 se “Democracy” is ‘n volkskaalse aanslag
teen die Afrikaner: politieke onderwerping, regs-
telsel, ekonomiese ontmagtiging en verarming,
fisiese uitwissing deur bloedvermenging, ontwa-
pening, misdaad en moord.

Hou aan om hierdie geskiedenis te herdenk!

Mev. Neethling (1917), outeur van die boek Onthou:
se motivering vir die publikasie van dié geskiedenis
was dat sy “...vertrou dat dit sal help om ons kin-
ders trots te maak op hulle voorouers, hulle volks-
liefde sal vermeerder en die edelste in ŉ volks-
karakter sal opbou.”

Dit geld veral vir ons vandag.

Vrydag, 4 November

Mnr. Jaap Marais sou op 2 November 100 jaar oud
gewees het, en op 5 November is dit 40 jaar ge-
lede dat dr. Albert Hertzog gesterf het.

’n Gepaste funksie sal gereël word vir Saterdag,
5 November 2022, waartydens albei hierdie vorige
leiers van die HNP gehuldig sal word.

Saterdag, 5 November

Die HNP se kongres vind op die dag plaas, waarna
daar ’n huldiging sal wees vir mnr. Jaap Marais wat
100 jaar oud sou geword het.

Meer besonderhede sal mettertyd bekend gemaak
word.

Posbus 70770, Die Wilgers, 0041
Vuurklipstraat 541, Die Wilgers

www.hutten.co.za 
hutten.buchdienst@gmail.com

072 229 2148

HUTTEN-BUCHDIENST

Mandela toegejuig in Amerika

FW de Klerk en die rewolusie van 1994:
Die misleiding wat Suid-Afrika oor die afgrond gestoot het. 

(Deel 4)

Mnr. Meinhard Peters

Hierdie is die vierde aflewering van ’n dokument
wat opgestel is deur mnr. Meinhard Peters, na-
mens die Instituut vir Kultuur en Geskiedenis in
Pretoria, ’n private navorsingsinstansie.

Die dokument is aanvanklik opgestel as ’n ope
brief aan mnr. FW de Klerk, na aanleiding van sy
volgehoue standpunt dat hy en sy regering korrek
opgetree het toe die mag aan die ANC oorhandig is.

De Klerk het selfs in ’n boodskap wat ná sy af-
sterwe uitgestuur is, hardnekkig volgehou dat hy reg
opgetree het. Die afgelope tyd is dr. Dawie de Vil-
liers, een van die ministers in De Klerk se kabinet,
oorlede. RSG het verskeie onderhoude met De Vil-
liers uitgesaai waarin hy sy aandeel in die oorgawe,
en in die skryf van De Klerk se berugte Rooi Vry-
dag-toespraak van 2 Februarie 1990, besing het.

Aangesien die ope brief aan De Klerk gerig was,
is die styl daarvan aan De Klerk self, en Die
Afrikaner gaan dit netso publiseer, al is De Klerk
nie meer daar nie. Daar is egter steeds van sy kol-
legas wat deel was van alles, wat steeds die ge-
leentheid het om daarop te antwoord.

Die dokument is aan De Klerk self gestuur, asook
aan sy FW de Klerk-stigting en aan dr. Theuns
Eloff wat op daardie stadium aan die hoof van die
FW de Klerk-stigting gestaan het. Niemand het ooit
op die dokument, en die beskuldigings en verwyte
wat daarin gemaak is, geantwoord nie. In wese is
daar dus steeds vrae wat hy nooit beantwoord het
nie, en die dokument bevat heelwat feite wat mense
alweer vergeet het.  

Tydens ons gesprek (in die Uniegebou tussen
Afrikanerleiers en FW de Klerk in Junie 1990) het
u beweer dat u met u benadering “groot sukses” in
die buiteland behaal het. In der waarheid is Nelson
Mandela veel eerder in die buiteland op die hande
gedra, nie FW de Klerk nie. Vandag word Mandela
feitlik aanbid as die engel van “vrede en versoe-
ning”, en nie FW de Klerk nie. U het uself soos ‘n
moderne Piet Retief in die hande van ons vyande
geplaas en die NP laat oorskadu deur mense wat
geweld en terreur verkies het bo demokratiese po-
litiek. In dieselfde tyd waarin ons gesprek met u in
die Uniegebou plaasgevind het, is Nelson en Win-
nie Mandela as groot helde in die VSA ontvang;
hulle is rojaal in die Withuis getrakteer en toege-
laat om die Amerikaanse Kongres toe te spreek.
Die Europese Gemeenskap het teen Junie 1990
steeds sanksies teen SA gehandhaaf; en in Ame-
rika het Mandela die versekering gekry dat sank-
sies gehandhaaf sal word tot die ANC die teken
gee dat dit opgehef kon word. [Beeld, 28/6/1990].  

Mandela het ook die voortsetting van die ANC se
gewapende stryd verdedig. Op 27 Junie 1990 be-
rig Beeld uit Washington: “Die Amerikaanse Kon-
gres het mnr. Nelson Mandela gister hier staande
toegejuig nadat hy ‘n pleidooi gelewer het dat sank-
sies teen Suid-Afrika gehandhaaf word... Mnr. Man-
dela, wat ‘n gesamentlike vergadering van albei huise
van die kongres toegespreek het, het gesê Amerika
moet dit aan die ANC oorlaat om aan te dui wanneer
sanksies opgehef kan word. Die ANC-leier het ‘n
entoesiastiese ontvangs van kongreslede ontvang.

(Vervolg op bladsy 9)

Sy toespraak is telkens deur toejuiging onder-
breek; en teen die einde is hy lank toegejuig ter-
wyl hy probeer het om ‘n pad tussen die kongres-
lede uit die raadsaal te vind. Hy is maar die derde
burgerlike wat ‘n gesamentlike vergadering van die
Amerikaanse kongres toegespreek het.” [Skrywer
se beklemtoning]

So is u en u regering openlik beledig en so is u eie
status totaal gerelativeer. Mandela kon vryelik op-
tree, sanksies bepleit en hom steeds verbind tot die
gewapende stryd – en u regering het dit so aanvaar.
Wat ‘n skande! Hy en Joe Slovo kon hul onverbid-
delike eise stel vir een mens een stem, waartoe u
uiteindelik moes instem om die ANC-SAKP en die 

buiteland tevrede te stel. Intussen het u aan ons
Afrikaner-afvaardiging gesê dat u daartoe verbind
is “om voor die toepassing van ‘n nuwe grondwet-
like bedeling die kiesers te raadpleeg”. [Beeld, 27
Junie 1990]  Daardie belofte het u skandelik ver-
breek. U was klaarblyklik nie van plan om so ‘n be-
lofte na te kom nie. U het die kiesers van Suid-Afrika
om die bos gelei.

NP span saam met kommuniste 

In die loop van die gesprek op 26 Junie 1990 in die
Uniegebou was u groot klagte jeens die regse poli-
tiek dat u oral uitgekryt word as ‘n kommunis. U
eie woorde was: ”Daar word gesê dat ek die kom-
munisme omhels; u sê ook dat daar gesê word
Mandela is ‘n bondgenoot van my. Die hele pren-
tjie wat voorgehou word, is dat ons ‘n raadsbesluit
geneem het om die Afrikaner en die blanke uit te
lewer aan swart leiers.” 

Dit was u groot klagte op dié bepaalde dag! In die
voormalige hoof van die Nasionale Intelligensiedi-
ens, dr. Niël Barnard, se onlangse boek, Vreedsame
Revolusie [Niël Barnard: Vreedsame Revolusie – Uit die

enjinkamer van die onderhandelinge. Tafelberg, 2017],
word die waarheid egter kaalkop vertel. Hy skryf
die leier van die NP, mnr. PW Botha, het reeds in
1988 ingestem tot “geheime en verkennende – en
later lotsbepalende – gesprekke tussen verteen-
woordigers van die wit NP-regering en die onbetwis-
bare simbool van die swart bevrydingstryd, Nelson
Rolihlala Mandela.” Onthou dat hierdie gesprekke
met die kommuniste- en terroristeleiers vir die
blanke kiesers geheim gehou is as deel van die NP
se reeds bekende taktiek om kiesers doelbewus te
mislei! Terselfdertyd het die NP-leiers die Dakar-
gangers in die openbaar skerp veroordeel, juis om-
dat hulle met die “terroriste” onderhandel het.

Dr Niël Barnard gaan voort (bl. 18-19): ”Hierin het
die Nasionale Intelligensiediens (NID), waarvan ek

van 1980 tot 1992 die hoof was, ‘n leidende en kar-
dinale rol gespeel. Tydens die 48 tronkgesprekke
met Mandela, wat in verbinding gestel is met die
ANC-leierskap in Lusaka, asook met sy Rivonia-
kamerade in die gevangenis, het dit duidelik
geword dat genoeg gemeenskaplike grond
tussen die twee nasionalistiese bewegings
bestaan om ‘n nuwe staatkundige bestel te kan uit-
timmer. Dit ondanks die feit dat Mandela en die
ANC geweier het om geweld af te sweer…” (ons
beklemtoning).  Let wel: “genoeg gemeenskaplike
grond” is ontdek tussen u party, die Nasionale
Party, en die kommunistiese terreurbeweging, die
ANC-SAKP. 

Met ander woorde, mnr. De Klerk, hier getuig die
hoof van die NID dat u party en die kommunistiese
leiers van die ANC “genoeg gemeenskaplike grond”
gevind het om selfs ‘n nuwe grondwet op te stel en
‘n nuwe staatkundige bestel te ontwerp, heeltemal
buite om die blanke kiesers van Suid-Afrika, wie se
regte eenvoudig net weggevee sou word! Wat pre-
sies was hierdie gemeenskaplike grond? Dit is die
kernvraag oor die politieke dade van u regering.

In sy kommentaar op die gesprek van 26 Junie 1990
het mnr. Jaap Marais (leier van ons Afrikaner-af-
vaardiging) aangetoon hoe die NP reeds in 1990 in
belangrike opsigte dieselfde doelstellings na-
streef as die land se kommunistiese vyande,
naamlik die algehele afskaffing van die beleid van
apartheid. “Oor dié uiters belangrike – eintlik oor-
heersende – strydvraag van die Suid-Afrikaanse
politiek” skryf mnr. Marais, “het De Klerk en sy
party derhalwe die indruk onuitwisbaar gevestig
dat hulle die kommunistiese beleid omhels het téén
wat die Nasionale Party se beleid altyd was.” 

Ook ten opsigte van die metodiek om die Blankes
van hul regte en vryheid te beroof, het u die uit-
gangspunte van die kommuniste volledig aanvaar,
naamlik deur die slenter van een mens een stem.
(Beeld, 20 April 1990). Die program wat in die
geheim agter geslote deure onderhandel is, was in
pas met die kommunistiese taktiek. Maar u kla toe dat 

(Vervolg op bladsy 10)

Afrikaners u ‘n kommunis sou genoem het. En u kla
voorts dat die prentjie geskep is dat u party ‘n “raads-
besluit geneem het om die Afrikaner en die Blanke
uit te lewer aan swart leiers”.

Daaroor het die geskiedenis sedert 1990, deur die
ineenstorting van u party en die mislukking van u
leierskap, reeds ‘n finale oordeel uitgespreek.  U het
presies gedoen wat hierdie nuwe bondgenote van
u geëis het. Mnr. Jaap Marais se stelling is ten volle
reg bewys. U eie rasionalisasie en los praatjies
rondom hierdie sake staan vandag ontmasker,
soos dr. Rina Venter breedvoerig in haar boek
aantoon.    

FW in slegte geselskap

Met die publikasie, Die Tronkgesprekke, geskryf deur
prof. Willie Esterhuyse en Gerhard van Niekerk
[Willie Esterhuyse en Gerhard van Niekerk. Die Tronkge-
sprekke – Nelson Mandela en Kobie Coetsee se geheime
voorpunt-diplomasie. Tafelberg, 2018], weet ons nou dat
die gesprekke met Nelson Mandela baie vroeër,
naamlik in 1985, begin het. Daaroor is die mense van
Suid-Afrika tydens die algemene verkiesings van
1987 en 1989 totaal in die duister gehou. Die kiesers
van u eie party sou hierdie agterbakse proses ver-
werp het, en u party was dus genoodsaak om die
“tronkgesprekke” met ‘n leier van die rewolusio-
nêre magte in die geheim te voer, en dit met ‘n
persoon wat tronkstraf uitgedien het weens hoog-
verraad. Dit was ‘n laakbare manier om gemene
saak te maak met die ANC-SAKP. (U het uiteinde-
lik self in Mandela se regering gedien!)

John Cameron-Dow skryf op sy beurt [John Came-
ron-Dow: A Question of Balance – A Biography of FW de
Klerk. JCD Publishers, Constantia, 2016. (Bladsy 22)] dat u
uit ‘n baie konserwatiewe gesin gekom het. U vader
was een van die grondleggers van die beleid van
apartheid of afsonderlike ontwikkeling. Maar, skryf
hy, beide die broers Wimpie en FW het later “pro-
gressief” geword. U sal weet dat die woord pro-
gressief in die Westerse politiek begrippe insluit
soos pragmatisme en liberalisme, soos dit onder
andere in die Progressiewe Party neerslag gevind
het; maar dit is terselfdertyd ook ‘n term wat deur
geslepe kommuniste gebruik word. Hulle hou hul-
self graag voor as progressiewe mense, teenoor
die verwerplike reaksionêres. Dit is die twyfelagtige
geselskap waarin u en dr. Wimpie de Klerk verkeer
het met u aanspraak op progressiwiteit. U was
uiteindelik ‘n groter weldoener van die ANC as wat
die Progressiewe Party onder Harry Openheimer,
Gavin Relly, Zach de Beer, Frederik Van Zyl Slab-
bert of Helen Suzman ooit kon wees. Daarom het
die Britse blad, The Economist, u so treffend

beskryf as die swartmense van Suid-Afrika se
“groot wit hoop”. 

Die verhaal het egter nog ‘n donkerder kant. Uself
en u kollegas, soos Pik Botha en Roelf Meyer, het
meermale die eer toegeëien vir die beëindiging van
apartheid. Trouens, John Cameron-Dow skryf in sy
biografie oor u: “Nevertheless, the facts are clear.
The father was part of the introduction and growth
of apartheid. The son ended it.” [John Cameron-Dow:
A Question of Balance – A Biography of FW de Klerk. JCD
Publishers, Constantia, 2016. (Bladsy 22)]

Nog skreiender is die feit dat daardie eer ook
toegeskryf word aan Nelson Mandela, en onlangs
ook aan Dimitri Tsafendas, die sluipmoordenaar,
wat dr. Hendrik Verwoerd met vier messteke in die
Volksraad om die lewe gebring het. ‘n Biografie
deur Harris Dousemetzis oor Dimitri Tsafendas is
onlangs deur Jacana Media uitgegee met die titel:
The Man Who Killed Apartheid. [Harris Dousemet-
zis: The Man Who Killed Apartheid – The Life of Demetri
Tsafendas. Jacana Media, 2018] Dit is die geselskap
waarin die geskiedenis u geplaas het met u argu-
ment dat apartheid beëindig moes word, en met
die aanspraak dat u enige eer sou verdien het vir
u optrede teen apartheid. Wat ‘n jammerlike getuig-
skrif is dit nie, en watter skande het u nie gebring
oor uself en oor u eie familie, en ten slotte oor u eie
party nie.  Vir die Afrikanervolk het dit die verlies
van hul politieke en staatkundige vryheid beteken.
Daar kan nie groter skade aan ‘n volk gedoen word
as juis dit nie. Watter groter skande kan ‘n leier
oorkom as dat hy meegedoen het aan die vernie-
tiging van sy volk se vryheid? Die geskiedenis sal
u daaroor hard oordeel. 

(Word vervolg)

Linkse Franse president het moeilikheid

Die Franse president, Emmanuel Macron, het on-
langs die presidentsverkiesing gewen teen mev.
Marine le Pen, maar nou sy meerderheid in die
parlement verloor juis as gevolg van die opkoms van
mev. Le Pen se Rassemblement National (RN)
party, en uit die linkse kamp word nou gehoor dat
die “Franse demokrasie in gevaar is”. Skynbaar
mag kiesers nie demokraties regs stem nie, want
dan bedreig dit kamtig die demokrasie.

Die Franse politiek is redelik geskud toe Le Pen se
RN hul seteltal opgeskuif het van agt tot 89. Die
Nasionale Vergadering het 577 setels.

Marine le Pen het hard gewerk aan haar party se
beeld om dit as ‘n ware moontlike regering met werk-
bare beleid voor te stel. Na Covid en die ekono-
miese terugslag wat dit veroorsaak het, het sy ook
op die ekonomie en die welstand van die Franse
volk gefokus het, terwyl Macron vergeefs probeer
het om die groot diplomaat te speel wat die Oe-
kraïnse oorlog sou beëindig.

Waar Europa deur groot getalle buitelanders oor-
spoel word, veral vanuit Moslemlande, het Marine
Le Pen gevra dat Moslems verbied word om kop-
doeke in die openbaar te dra en dat immigrasie
van buite Europa drasties verminder moet word.

Macron het egter nie net na regs steun ingeboet nie,
maar ook na links. ‘n Ander voormalige aanspraak-
maker van die presidentskap, Jean-Luc Mélenchon
se ver-linkse koalisie het 131 setels gewen.

Die uitslag bring Macron se tweede termyn in be-
roering, 'n uitkoms wat dalk nie in Washington ver-
welkom word nie.

Macron se party het wel die meeste setels, naam-
lik 245, gewen maar het 44 kort van 'n volstrekte
meerderheid gekry, wat beteken dat hy geen wette
kan aanneem sonder die hulp van ander partye
nie. Macron het in April die herverkiesing as presi-
dent teen Le Pen gewen, maar is nou van sy wet-
gewende gesag ontdaan.

“Die ondergang van die presidensiële party is to-
taal,” het die ver-linkse en anti-kapitalistiese brand-
weerman, Mélenchon, gejubel. Hy het bygevoeg
dat die publiek wat hy "Macronisme" genoem het,
verwerp het.

Bruno Le Maire, Minister van Finansies, het die uit-
slag 'n "demokratiese skok" genoem, terwyl Le Pen
die verkiesing 'n "seismiese gebeurtenis" genoem het.

Marta Lorimer, 'n sogenaamde kenner van “verregse
Europese politiek” by die London School of Eco-
nomics, het gesê dit is skokkend. “Daar was altyd die
hoop op een of ander manier dat die Le Pen-party nie
in 'n magsposisie sou kom nie — dit is 'n ongekende
situasie," het sy gesê.

In 1986 is die kiesreëls kortstondig verander, juis
om die Front National van Jean-Marie Le Pen, Ma-
rine se pa, te benadeel. Tog het hy daardie tyd 35
setels ingepalm ten spyte van die veranderings
aan die stelsel.

Dié uitslag het baie mense woedend gemaak, en
dit was genoeg om 'n kortstondige eksperiment met
proporsionele verteenwoordiging te beëindig, waar-
na die huidige kiesstelsel spesifiek ontwerp is om so-
genaamde “ekstremiste se magsoorname te keer”.

"Le Pen het nie uit die niet gekom nie - sy is al 'n
rukkie daar - maar hulle kon dit nog nooit in parle-
mentêre krag omskep nie," het Rainbow Murray, 'n
professor in Franse politiek aan die Queen Mary
Universiteit in Londen, gesê. "Daar was 'n redelik
hewige ineenstorting van die hoofstroom, en dit het
dit meer moontlik gemaak vir die regses om in te
kruip," het sy bygevoeg.

Alhoewel Macron belowe het om die opkoms van
“ver-regses” te keer, het hy juis die regse bewe-
ging se vordering aangehelp.

Sommige lede van sy party is voor die verkiesing
gekritiseer omdat hulle voorgestel het dat 'n stem 

(Vervolg op bladsy 12)

vir die linkse alliansie in sommige gevalle erger was
as om vir Le Pen se nasionaliste te stem. 

Macron het ongewilde sosiale hervormings voorge-
stel, soos om die aftree-ouderdom van 62 na 65 te
verhoog.

Vyf jaar gelede het Macron aan bewind gekom op
'n golf van optimisme, met 'n nuwe party - maar
nou draai die publiek weg van sy sentristiese visie
en verkies eerder die twee uiteenlopende kante
van die politieke spektrum.

Gekonfronteer met die ondersteuning van die sta-
tus quo of die keuse van 'n alternatief, het die
meeste Franse kiesers nie een gekies nie en het
tuis gebly: die stempersentasie was net 46%.

Diegene wat wel gestem het, was oënskynlik nie
geesdriftig oor Macron se nuwe regering en die feit
dat 'n leier lank gespot is dat hy 'n afsydige bena-
dering tot politiek handhaaf, en hy is weer daarvan
beskuldig dat hy op 'n belangrike oomblik “vermis”
geraak het. Net soos met die presidentsverkiesing
het hy hierdie keer ook nie ‘n aktiewe verkiesings-

veldtog gevoer nie. Hy het vir 'n week na Oekraïne
gegaan toe hy tuis sy veldtog moes gevoer het.

Macron self het nog nie kommentaar op die resul-
tate gegee nie. ’n Ooreenkoms tussen Macron se
party en die meer regse Republikeinse Party kan
dalk die mees waarskynlike oplossing wees, maar
kenners reken daar is nog ‘n wrok by die middel-
regses omdat Macron hulle beleid oorgeneem het.

Die resultaat het ook gevolge ver buite Frankryk se
grense.

Parys is lank reeds 'n leidende mag in die Euro-
pese Unie saam met Berlyn, met Macron wat die
kollig op homself het sedert die aftrede van die
Duitse kanselier, Angela Merkel. Macron is nou
verswak net soos die blok, en die breër vasteland
worstel met die konflik in die Oekraïne, 'n groei-
ende energiekrisis en die opkoms van China.

Macron was die erfgenaam van Merkel as die de
facto leier van Europa, en nou is hy die voorsitter
van 'n land met die mees anti-Europese parlement
wat hulle nog gehad het.

Positiewe nuwigheid
So met al die negatiewe dinge wat in die land en die
wêreld aangaan, is dit soms aangenaam om van
iets positiefs te verneem.

Alhoewel dit soms jammer is om afskeid te neem
van die ou bekende, bied dit wat in die plek kom
tog positiewe geleenthede.

So was dit vir Die Afrikaner ‘n hartseer dag toe ons
ons hoë kwaliteit glanstydskrif moes groet so paar
jaar gelede. Die rede was in die eerste plek die el-
lendige diens van die poskantoor. Ons tydskrifte het
soms weke lank op hulle vloer gelê, want dan was
daar een of ander staking, of soms net moedswillige
sabotasie. Boonop het die drukkoste onbekostig-
baar hoog geword, en die intekengeld kon eenvou-
dig nie verder verhoog word nie. Om hierdie redes
moes Die Afrikaner elektronies gaan, soos wat dit
tans is. Dit beteken egter nie dat daar geen koste
meer is nie, inteendeel. Daar is steeds ‘n aantal
eksemplare wat uitgedruk en per pos gestuur word

aan lesers wat nie elektroniese fasiliteite het nie.
Maar die kontak word met lesers behou op hierdie
wyse.

Die Afrikaner is nie die enigste wat deur hierdie
realiteit geraak is nie. In die Vrystaat het dieselfde
met Die Volksblad, een van die land se oudste koe-
rante, gebeur. Dié word ook nog slegs elektronies
uitgegee.
Daar het deurentyd ander elektroniese media in-

stellings die lig gesien. Nadat die Suid-Afrikaanse
Pers Agentskap (Sapa) gesneuwel het, het Maroe-
la Media probeer om daardie gaping te vul. Daar is
ook Die Vryburger, maar sedert onlangs is daar
nog ‘n nuwe toevoeging, en dit is Landnuus. Dit is
op die internet beskikbaar by www.landnuus.co.za
en hulle plaas daagliks berigte.
Die redaksie van Landnuus sê dit is ‘n “onafhank-
like aanlynkoerant vir denkende Afrikaners wat be-
langstel in objektiewe nuus.  ‘Stem van die waarheid’ 

(Vervolg op bladsy 13)

Petrolpryse styg en dit het sy invloed alle ander
items se pryse. Selfs ’n elektroniese blad word
deur die prysstygings geraak. Die elektroniese
gedeelte styg nog nie, maar die beamptes en by-
draers se koste styg om hul items te lewer. En dit
is waarvoor ons vra vir geldelike ondersteuning
vanaf ons lesers. Sonder u bydraes sal Die
Afrikaner nie gereeld kan verskyn nie.

Daarom kan die finansiële komitee die lesers vra
om tog ’n bydrae te maak. Vanaf R50 tot waar u
kan. Dit sal regtig waardeer word. Indien u dit vir
uself makliker wil maak, gaan kyk op Die Afri-
kaner se Facebookblad, of op die HNP se web-
bladsy (www.hnp.org.za) vir ’n debietordervorm.

Bydraes reeds in vorige uitgawes erken: R 55 930.
Die volgende bydraes word met groot dank erken:

Vriend R1 000
Mnr. F van Graan R   100

Dr. Gideon Grobler R 600
Mnr. H van der Schyff R 250
Vriend R 300
Mev. Lulu Steenkamp R 200

Totaal vir hierdie uitgawe R  2 450
Totaal tot datum R58 380

Help asseblief om Die Afrikaner steeds uit te gee.

Betaal asseblief u bydrae in by:

Die Afrikaner- uitboufonds 

Bankbesonderhede:

ABSA tjekrekening:  020001348

Rekeningnaam: HNP (die uitgewer van Die Afrikaner)

Takkode:  632005

Verwysing: U naam en van

(Van bladsy 12)

is ons slagspreuk wat ons uitleef.  As nuusblad wil
ons vir ons lesers nuus bring waarin hulle werklik
belangstel en wat van waarde vir hulle sal wees.”

En verder: “Ons gaan ook verslag oor Afrikaner-
volksorganisasies doen wat deur die hoofstroom-
media geïgnoreer word. Al fokus Landnuus op
nuusberigte wat spesifiek vir Afrikaners van belang
is (ons teikenmark), is dit vir ons belangrik dat die
publiek verstaan dat ons koerant se nuusberigte
heeltemal objektief geskryf word.”

• Nou ja, Sarel heet Landnuus welkom in die kamp
van volkseie media, as deel van die spannetjie na-
sionalistiese media-instellings wat nie skaam is vir
ons volkskap nie, wat nie strewe na politieke korrekt-
heid nie, en wat steeds ‘n bobbejaan ‘n bobbejaan
noem.

Objektiewe media?

Wyle mnr. Jaap Marais het altyd gesê daar is geen
absoluut onafhanklike media nie. Iemand betaal
die rekening, en daardie iemand of instansie be-
heer daardie media.

Nou was dit interessant om ‘n soort eierdans te
sien by Maroela Media. Soos bekend, het die Soli-
dariteit-beweging, met sy vertakkinge waaronder
Afriforum, ‘n reuse aandeel in Maroela. Sarel glo

selfs hulle is die eienaars, wat beteken hulle betaal
ook Maroela se rekeninge.

Onlangs is ‘n voormalige Afriforum-amptenaar,
Pieta Myburg, skuldig bevind aan bedrog en regs-
verydeling. Hy het skynbaar sy werkgewer, Afrifo-
rum, uit sowat ‘n R1 miljoen bedrieg.

Maroela Media versag dit na “slegs” R400 000 se
bedrog wat Myburg gepleeg het, en Sarel vermoed
dat dit moet lyk of dié voormalige Afriforum-ampte-
naar darem minder bedrog pleeg as die ANC.

Wel, die beginsel van die saak is egter dat bedrog,
bedrog bly, ongeag die bedrag. Bedrog van R1 is
net so bedrog as wanneer daar R63,3 miljard be-
trokke is.

• Dit wys ook maar dat verslaggewing eerlik en ob-
jektief moet bly, anders is jou geloofwaardigheid
later aan skerwe... Bly selfs eerlik oor jou eie mense!

N1 volgende jaar

Met die brandstofprys wat weer eens stewig gaan
styg in Julie, gaan steeds minder mense nog kan
ry. Tensy ander planne gemaak word.
Sarel voorspel dat in die afsienbare toekoms die
N1 soos volg daaruit gaan sien:

Hermanus van der Schyff

In dr. Albert Hertzog se boek, “Waarheen Suid-
Afrika”, skryf hy reeds in 1985 oor die grondhonger
van die Swartes.

Ek haal graag ’n stuk uit die boek aan:

“Die Witman het vrede onder die swart volke ge-
bring. Die slagting onder die Swartes in die onder-
linge oorloë het gestop. Siektes soos malaria, tifus,
pokke en ingewandskoors is deur die Witman on-
der beheer gebring en die Bantoesterftes het vin-
nig afgeneem. As gevolg hiervan het hul getalle die
hoogte ingeskiet.

Voortdurend het hulle die blanke regering om meer
‘sitplek’ gevra en in hulle tegemoetkomendheid het
die Blanke maar altyd maklik toegegee. Oral in die
land was sulke plekke aan hul toegewys. Teen die
jaar 1880 was daar reeds 81 sulke stukke grond
aan die Swartman toegewys vir sy bewoning.

Van die dag dat die Swartman hier toegelaat is, het
sy getalle teen ’n geweldige tempo gegroei – van die
hoogste in die wêreld. Hy vermeerder sonder voor-
sorg en verwag dat die Witman vir hom moet sorg
en… die Witman se grond aan hom moet weggee!

In 1904 was daar 3.5 miljoen Bantoes.
In 1951 was daar 5 miljoen Bantoes.
In 1975 was daar 18 miljoen Bantoes.

En saam met die Blankes sal daar wees:
In 2030 176 miljoen.
In 2050 352 miljoen.”

Dr. Hertzog wys dan verder dat dit duidelik is dat
Suid-Afrika nie sulke getalle sal kan voed nie. Hy
wys verder dat die toename in die Swart getalle

veroorsaak dat hulle grond beset vir verblyf, en nie
iets daarop produseer nie. Dit is dan ook waar die
aandrang van die Swartes kom dat hulle meer grond
moet kry. Dr. Hertzog wys daarop dat die meerdere
getalle van die Swartes veroorsaak dat diere op-
geëet en uitgeroei word. Die water sal nie meer ge-
noeg wees vir drink, riolering en besproeiing nie.

As ’n mens na sy voorspellings kyk, kan ons sien
hoe dit reeds in Suid-Afrika uitspeel. Port Elizabeth
het nie meer water in sy damme om die bevolking
van water te voorsien nie. Daar is nou beurtwater
ingestel. (Net interessant dat die ANC bewindheb-
bers se beplanning so swak is dat erge maatreëls
eers ingestel word wanneer die probleem klaar tot
chaos geëskaleer het.)

Ons sien sy waarskuwings waar word in onder an-
dere die toename in plakkerskampe. Daar is na-
tuurlik instroming van buite Suid-Afrika se grense,
maar die meerderheid in die plakkerskampe is wel
Swartes van Suid-Afrika.

Dan hoor ons elke dag dat die Witman die grond van
Swartes gesteel het en dat hulle die grond wil
terughê. Eintlik gaan dit daaroor dat hulle nie meer
blyplek het nie omdat hulle bo die dravermoë van
die land aanteel. Om meer grond te kry, moor en
vermink hulle boere op hul plase om die boere so
van hul regmatige grond te verdryf. Verder neem
veediefstal en gewone diefstal al erger toe. Waar
die Swartes wel plase gekry het om te bewerk, het
alles in duie gestort en word daar niks op daardie
grond geproduseer nie.

Het die destydse NP maar na dr. Hertzog geluister,
sou dit vandag soveel beter met ons gegaan het.

Vanaf die lessenaar van die Hoofsekretaris

“Sy doodkry was (nog steeds) nie”
’n Stel van 8 DVD’s (ook op ’n geheuestokkie) 
oor die  politieke ontwikkeling oor die afgelope 

50 jaar en die rol van die HNP om die 
oorgawe aan die ANC te probeer keer.

Die vertellings word gestaaf deur unieke foto- en
lewendige video-materiaal uit dié era.

R800 per stel van 8 DVD’s 
(netjies verpak) of ’n geheuestokkie.

Moeg vir die stad en sy gejaag?
Breek weg vir ’n naweek, middeweek of vakansie by

Voorbegin Bosveldverblyf
Ongeveer 25km vanaf Warmbad, onder die pragtige Waterberge. Beleef die rustigheid van die pragtige Bosveld in
ons volledig toegeruste selfsorg chalét, waar kleinwild hulle amper op jou braaiplek tuismaak, en waar ons die
lekker Bosveldhout en tuisgebakte beskuit boonop gratis voorsien.

Prys: R799 per nag vir die hele Chalét (maksimum 4 persone). (Pensionarisse en lesers van Die Afrikaner kry spesiale afslag!)

Skakel ons by 076 563 3800 of bespreek by vandegraafhenk@gmail.com of besoek ons op Facebook.

Skrifgedeelte: Eks. 20:7: Jy mag die Naam van
die HERE jou God nie ydellik gebruik nie, want die
HERE sal die een wat sy Naam ydellik gebruik, nie
ongestraf laat bly nie. 

Oordenking:

Die kerkvaders skryf in die Heidelbergse Kategis-
mus Sondag 36 V/A 100: “...geen sonde is groter
en vertoorn God meer as die lastering van sy
Naam nie. Daarom het Hy ook beveel dat dit met
die dood gestraf moet word.” (Lev.24:16)

Die algemene indruk oor hierdie gebod, gaan oor
die misbruik of die onnodige gebruik van sy Naam.
Sy Naam is natuurlik YHWH, maar uit respek en
vrees vir sy Naam word daarby ingesluit HERE
(soos dit juis vertaal is), maar ook die verwysing
na “God”. 

Natuurlik is dit afstootlik, maar daar is ‘n baie meer
algemene misbruik van sy Naam, wat redelik on-
gesiens verby gaan en baie, baie meer misbruik word.
Dit is wanneer ek ‘n belydende Christus-gelowige
is, maar my “ja” nie meer “ja” is nie en my “nee” nie
“nee” nie! (Jak. 5:12)

Die feit dat ek ‘n Christen-gelowige is, moet aan
my onderneming noodwendig gesag gee! My “ja”
is “ja” en meer as dit moet nie vir my nodig wees
nie. Wanneer ek dus my woord gee, en dit nie
nákom nie, is dit in wese ook ‘n oortreding van dié

gebod, waarvan die Vader sê: Jy/ek sal nie “on-
gestraf laat bly nie”

Hierdie saak neem skrikwekkende afmetings in
ons gemeenskap aan, maar nog belangriker, ook
onder ons as volksgenote! Hoeveel mense, byvoor-
beeld, skakel u terug wanneer dit só beloof is? Nog
erger, skakel ek almal vir wie ek só beloof het?

Natuurlik is daar die menslike swakheid van die
vlees wat ons (eerlike) vergeet noem. Dit gebeur
seker met elke mens, maar dan moet dit tog nood-
wendig gevolg word deur ‘n skuldbelydenis aan God
en verskoning aan die mens teenoor wie ek nie my
woord nágekom het nie! Ek kan dit nie gewoon laat
verby gaan asof daar niks gebeur het nie!

Gebed: Hemel Vader, maak my asseblief noulet-
tend daarop om nie skuldig te wees aan die mis-
bruik van U Naam nie, ook die a.g.v. vergeet nie en
vergeef my asseblief waar dit wél gebeur!   

AMEN

Woord en wêreld
Ydellik gebruik van God se Naam

Deur Dr. Gideon Grobler

Dr. Gideon Grobler

Ek sit op die stoepie voor ons hut
in Letaba en kyk uit oor die verte
waar die horison geteken word
deur donker blougroen boomtop-
pe. Blink strepies van die rivier
weerkaats die middagson terwyl
die roep van seekoeie deur die
bosstilte klief.

Die een plek op aarde waar ‘n
mens deel voel van die Skepping,
waar die stilte en oopheid van
die bos jou gees skoonmaak van
die alledaagse gewoel. 

Servaas het vanaand sommer
wegneemkos by die restourant
vir ons gaan koop. Jy raai reg.
Vir my pap, wors en tamatiebre-
die. Deesdae gelukkig deel van
al hulle spyskaarte. Hy het seker
‘n paar tjoppies vir homself gaan
soek.

Die son is besig om agter die ho-
rison af te klim en die uitspansel
in ryk okers en rooie, later diep
purper te verf terwyl die groot
bome soos pikswart geraamtes
daarteen  afgeteken staan.

Ek dink terug aan die woelinge
op Tweede Wind voor ons vertrek
het. Ja, my rokie het toe van ‘n
helder vuurtjie gekom want Eer-
waarde en Kwarta daag toe op...
klaar getroud. Die twee het som-
mer daar op sy broer se plaas
besluit om ook daar te trou en
die toer deur die Weskus was
hulle wittebrood. Tjoepstil, vir nie-

Die Afrikaner is bevoorreg om weer Sus Lettie
se briewe aan Sus Katrien te kan plaas.  

Alet Murray het hierdie briewe van ’n 
heelwat jonger Lettie aan ’n heelwat jonger Ka-
trien geskryf vir Die Afrikaner in die vroeë
tagtigerjare. 

Almal het maar saam met die jare gestap, en
Alet het ingewillig om die avonture van Lettie en
Servaas weer op te tel waar hulle tans ingeperk
sit in ’n ouetehuis..

mand iets gesê nie, net hier op-
gedaag en met die hele sak pa-
tats vorendag gekom, stralend
gelukkig.

Dit was ‘n hele herorganisasie
om vir hulle ‘n woonplek in te ruim.
Uiteindelik het Septimus uit die
skoolhuis getrek na ‘n woonstel
in Koekemakranka. Hy het hulle
twee aangestel om die gaste-
plaas te bedryf en aangesien die
grense weer oop is, op ‘n reis na
Europa vertrek.

Dit lyk of hulle interessante plan-
ne vir Koekemakranka het.  Kwar-
ta gaan na die gaste omsien en
‘n klein restourantjie begin. Eer-
waarde gaan allerlei interessant-
hede reël in die ou skoolsaal.
Allegro en Andante gaan een-
maal per week daar kunsklasse
aanbied, hyself gaan ‘n musiek-
groep bymekaar kry en die lo-
kaal beskikbaar stel vir verga-
derings en lesings. Sondae kan
daar kerk gehou word. Boonop
wil hulle melkkoeie ook aanhou.

Gelukkig is die twee ‘n paar jaar
jonger as ons, want ek word som-
mer lam in my bene as ek aan al
die werk dink. Voorlopig  bly Don-
derdae se lap-en-stop oggende
in Handelspos my week se uit-
gaan. Servaas wil hê ek moet
ook gaan kunsklas neem, maar
ek weet nie so mooi of ek nog
eers ‘n potlood kan vashou nie.

Ek het nou die stoepie se lig gaan
aanskakel. Servaas is terug met

ons aandete en kook gou die
water in die ketel.

Dis stil. Die reuk van braaivleis
hang oor die kamp. Tot die voël-
tjies en apies het verdwyn. More
vroeg as die son weer van die
anderkant af op die rivier blink,
as die visarend skree en die see-
koeie bulk van lekkerkry, sal ek
op die stoep my koffie en beskuit
geniet terwyl ek elke oomblik
van die bosvrede daarmee saam
inasem.

Dan ‘n piekniekmandjie pak so-
dat ons vir die dag kan gaan
rondry. Miskien by Olifantskamp
gaan kyk of daar diere is wat
water drink, miskien iewers by ‘n
watergat gaan sit. Die vensters
wyd oopdraai en die geur van
grond en bos diep inadem. Wat
‘n voorreg om mens te wees in
Afrika.

Groete ook aan ou Swaer.

Jou liefhebbende
Sus Lettie.


